
Dikjarazzjoni bil-miktub dwar id-diskriminazzjoni fuq il-bażi tal-oriġini 

Il-Parlament Ewropew,

– wara li kkunsidra l-Artikolu 12 tat-Trattat KE u l-Artikolu 21 tal-Karta Ewropea tad-
Drittijiet Fundamentali,

– wara li kkunsidra l-Artikolu 24 tal-Karta tad-Drittijiet Fundamentali,

– wara li kkunsidra l-Artikolu 116 tar-Regoli ta' Proċedura tiegħu,

A.  billi l-opinjoni tal-Kummissjoni, filwaqt li titfa’ dawl fuq il-prattiki diskriminatorji 
mħaddna mis-servizzi soċjali Ġermaniżi tal-għajnuna għaż-żgħażagħ, jew il-“Jugendamt”,

B.  billi l-ksur ripetut tad-drittijiet tal-bniedem mill-impjegati taċ-ċivil tal-istess servizzi qed 
jillimita jew jipprojbixxi lill-ġenituri barranin, wara d-divorzju minn mal-konjuġi 
Ġermaniż/a, mill-kuntatt mat-tfal tagħhom jew jappoġġja il-ħtif min-naħa tal-ġenituri,

C. billi kien hemm madwar 250 ilment imressqa quddiem il-Kumitat għall-Petizzjonijiet 
kontra l-“Jugendamt”,

1. Jikkundanna l-prattiki tal-"Jugendamt" li għandhom il-karatteristiċi ta’ diskriminazzjoni 
fuq il-bażi tal-oriġini;

2. Jikkundanna l-projbizzjoni jew il-limitazzjoni tal-kuntatti bejn il-ġenituri u t-tfal tagħhom 
bil-lingwa materna ta' wieħed mill-ġenituri jekk dan ikun barrani;

3. Jiddikjara li l-edukazzjoni skont il-prinċipji tal-"Jugendamt" twassal għall-ksenofobija, 
għall-intolleranza u għad-diskriminazzjoni etnika u razzjali;

4. Jiddikjara li l-edukazzjoni multilingwi u multikulturali, fl-ispirtu tal-Unjoni Ewropea, 
jista’ jkollha biss influwenza pożittiva fuq l-iżvilupp tat-tfal;

5. Jistieden lill-Kummissjoni biex tirreaġixxi bil-qawwa f’din il-kwistjoni, sabiex timpedixxi 
każijiet oħra ta’ diskriminazzjoni kontra l-ġenituri barranin;

6. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji lill-Gvern Ġermaniż, lill-Kummissjoni u lill-Kunsill.


